
GOUVÈNÈ HOCHUL LANSE KATRIYÈM SENPOZYÒM ANYÈL MWA 
SANSIBILIZASYON SOU DWA MOUN KI ANDIKAPE AK SOU TRAVAY NAN ETA 

NOUYÒK  
  

Senpozyòm, Fwa Travay, Fwa Teknoloji Asistans ak Fwa Resous pral prezante 
ajans eta yo, anplwayè prive yo ak òganizasyon san bi likratif yo ki angaje nan 

anboche moun ki andikape yo  
  

Biwo Ofisye Anchèf pou Moun ki Andikape a pral òganize Senpozyòm DREAM 
2025 la ki konsantre sou travay ak opòtinite enklizif  

  
  

Gouvènè Kathy Hochul te lanse jodi a katriyèm Senpozyòm Anyèl Mwa Sansibilizasyon 
sou Dwa Moun Andikape ak sou Travay nan Eta Nouyòk (Disability Rights and 
Employment Awareness Month, DREAM), yon evènman konplè pou konekte Nouyòkè 
ki andikape yo ak anplwayè enklizif, resous vital nan eta a ak òganizasyon san bi likratif, 
ak teknoloji asistans. Premye jou evènman de jou sa a pral gen ladan yon fowòm 
travay, yon fowòm resous ak demonstrasyon teknoloji asistans ki fèt pou ekipe moun k 
ap chèche travay yo epi sipòte inisyativ "Anplwa An Premye" (Employment First) la ak 
inisyativ "Eta Kòm yon Anplwayè Modèl" (State As a Model Employer) Eta Nouyòk yo. 
Seremoni fèmti yo ap gen ladan tou yon pèfòmans pa Move On, pwogram dans enklizif 
Saratoga Performing Arts Center (SPAC) a pou adolesan ki pi gran ak granmoun ki gen 
divèsite newolojik oswa ki gen andikap fizik oswa devlòpmantal. Pèfòmans lan pral 
montre kijan chak dansè jwenn pwòp fason pa li pou entèprete mizik ak mouvman. 
SPAC ap ofri tou kou gide "Mouvman Kreyatif" pou tout patisipan yo pandan tout jounen 
an.  
  
"Nouyòkè ki andikape yo kontribye anpil nan ekonomi nou an ak kominote nou yo, se 
poutèt sa n ap pran inisyativ pou nou diminye diferans ki genyen ant anplwayè yo ak 
moun k ap chèche travay yo — kraze baryè ki anpeche yo konsidere kandida ki gen 
talan e ki kalifye yo", Gouvènè Hochul te deklare. "Katriyèm Senpozyòm DREAM 
anyèl la ap pwoche nou pi pre yon ekonomi pa tout moun e pou tout moun, epi ansanm 
nou ka kreye opòtinite pou plis Nouyòkè reyisi."  
  
Senpozyòm nan pral dirije pa Biwo Ofisye Anchèf pou Moun Andikape (Office of the 
Chief Disability Officer, OCDO) Eta Nouyòk la, ansanm ak: Biwo pou Moun ki gen 
Andikap Devlopmantal (Office for People With Developmental Disabilities, OPWDD) Eta 



Nouyòk la; Depatman Travay (Department of Labor, DOL) Eta Nouyòk; Biwo Sante 
Mantal (Office of Mental Health, OMH) Eta Nouyòk; Depatman Sèvis Sivil (Department 
of Civil Service, DCS) Eta Nouyòk; Depatman Edikasyon (Education Department, 
SED/ACCES-VR) Eta Nouyòk; Biwo Sèvis pou Timoun ak Fanmi/Komisyon pou Avèg 
yo (Office of Children and Family Services/Commission for the Blind, OCFS/CFB) Eta 
Nouyòk; Biwo Sèvis Jeneral Eta Nouyòk (Office of General Services, OGS); Komisyon 
Konpansasyon Travayè (Workers’ Compensation Board, WCB) Eta Nouyòk; Divizyon 
Dwa Moun (Division of Human Rights, DHR) Eta Nouyòk; Biwo Relasyon Anplwaye 
(Office of Employee Relations, OER) Eta Nouyòk; Konsèy sou Andikap Devlopmantal 
(Council on Developmental Disabilities, CDD) Eta Nouyòk; Depatman Veyikil ak Motè 
(Department of Motor Vehicles, DMV) Eta Nouyòk; ak Enstiti Yang-Tan sou Anplwa ak 
Andikap nan Inivèsite Cornell (Yang-Tan Institute on Employment and Disability at 
Cornell University, YTI).  
  
Evènman an reyini anplwayè enklizif ki soti nan Distri Kapital la ak lòt kote, pou ofri 
moun k ap chèche travay yo yon chans pou yo fè rezotaj epi fè entèvyou sou plas. 
Founisè sèvis eta ak san bi likratif yo ap disponib nan yon fwa resous espesyal pou bay 
enfòmasyon sou sipò esansyèl yo, pandan yon fwa teknoloji asistans ap prezante 
demonstrasyon nan men patnè dirijan nan endistri teknoloji a.  
  
Sesyon an gwoup pral dewoule sou sijè tankou: Lwa sou Ameriken Andikape yo 
(Americans with Disabilities Act, ADA), mit ak reyalite sou travay pandan w ap resevwa 
benefis, aranjman akademik ak nan espas travay, Anplwa Pèsonalize, Plasman ak Sipò 
Endividyèl (Individual Placement and Support, IPS), tranzisyon pandan tout lavi a, 
tandans nan endistri manifakti a ak anpil lòt bagay ankò pandan tou de jou senpozyòm 
nan. Pamela Rae Schuller, defansè pou moun andikape yo epi komedyèn entènasyonal 
ki renome, pral prezante Plenyè Ouvèti a nan 2è jou a.  
  
Pou rekonèt valè ak talan ke Nouyòkè ki andikape yo pote nan mache travay la, 
Gouvènè Hochul te pwoklame ofisyèlman oktòb 2025 kòm Mwa Sansibilizasyon sou 
Dwa Moun Andikape ak sou Anplwa (DREAM) Eta Nouyòk la. Pwoklamasyon an aliyen 
ak tèm nasyonal la "Selebre Valè ak Talan" epi li bati sou angajman Eta a pou yon 
Nouyòk enklizif, ekitab ak aksesib.  
  
Ane sa a make 80è anivèsè Mwa Sansibilizasyon Nasyonal sou Anplwa pou Moun 
Andikape yo (National Disability Employment Awareness Month, NDEAM), epi Eta 
Nouyòk kontinye pran devan ak aksyon konkrè. Anba lidèchip Gouvènè Hochul, Eta a 
te aktivman ankouraje politik "Anplwa An Premye" a, ki bay priyorite a anplwa konpetitif 
ak entegre pou moun ki andikape yo.  
  
Pwoklamasyon an sipòte yon seri aktivite Eta a ki pi laj pandan tout mwa oktòb la, 
tankou Senpozyòm Mwa Sansibilizasyon sou Dwa Moun Andikape ak sou Travay 
(DREAM) la ak ekspozisyon Mwa Sansibilizasyon sou Dwa Moun Andikape ak sou 
Travay nan Kapitòl Eta Nouyòk la.  

Ofisye Anchèf pou Moun Andikap nan Nouyòk, Kim Hill Ridley, ak Biwo Ofisye Anchèf 
pou Moun Andikape (OCDO) ap kontinye travay avèk ajans ak patnè Eta yo pou fè 
avanse efò sa yo ak lòt efò pandan tout mwa a ak apre.  
  
Ofisye Anchèf pou Moun Andikape nan Eta Nouyòk yo, Kim Hill Ridley, te deklare, 
"Evènman sa a se yon gwo pa annavan nan misyon nou pou kraze baryè ki anpeche 
travay epi kreye yon mendèv ki vrèman enklizif. Lè nou konekte moun k ap chèche 
travay yo dirèkteman ak anplwayè yo epi nou ba yo aksè ak resous esansyèl ak 
teknoloji dènye kri, n ap ekipe moun ki andikape yo pou yo reyalize objektif karyè yo."  
  
Yo te anonse tou nan Senpozyòm nan de gwo inisyativ ki pral asire enèji a dire apre 
evènman DREAM lan. Premyèman, Depatman Sèvis Sivil la te lanse yon kanpay 
maketing ak sansibilizasyon piblik ki gen plizyè aspè. Kanpay ki rele "Ou Se Moun Isit 
la" (You Belong Here) la ap prezante sou chanèl dijital, radyo, ak deyò kay an Angle ak 
an Panyòl, li prezante anplwaye eta aktyèl yo k ap ankouraje moun ki andikape pou yo 
konsidere travay nan ajans Eta yo. Videyo kanpay yo disponib isit la. Dezyèmman, se 
kreyasyon yon nouvo patenarya enkwayab ant Biwo pou Moun ki gen Andikap 
Devlopmantal, Biwo Ofisye Anchèf pou Moun Andikape ak Inivèsite Albany, Inivèsite 
Eta a pou Sant pou Teknoloji Asistans. Sant lan pral fè rechèch, evalye, teste, kreye epi 
rapòte sou teknoloji asistans ki ka ede tout moun ki andikape reyisi nan travay. Yo 
prevwa efò sa yo ap gen yon enpak pozitif sou anplwa ak rezilta ekonomik pou moun ki 
andikape ki gen baryè pou jwenn travay epi amelyore pwodiktivite ak mobilite pou moun 
ki andikape ki deja gen yon travay.  
  
Komisè Biwo pou Moun ki gen Andikap Devlopmantal nan Eta Nouyòk la, Willow 
Baer, te deklare, "Yo prevwape travay sa yo ap gen yon enpak pozitif sou anplwa ak 
rezilta ekonomik pou moun ki andika ki gen baryè pou jwenn travay mobilite pwodiktivite 
pou moun ki andikape ki deja gen yon travay. Tèm ane sa a pou Mwa Sansibilizasyon 
Nasyonal sou Anplwa pou Moun ki Andikape yo, ki selebre valè ak talan, mete aksan 
sou richès divèsite ak talan ke anbochaj moun ki gen andikap devlòpmantal ajoute nan 
mendèv la ak nan kominote a. Nou toujou gen travay pou nou fè ansanm pou ogmante 
konsyantizasyon ak amelyore enklizyon plis biznis ak espas travay epi nou rekonesan 
anvè lidèchip Gouvènè Hochul nan fè Nouyòk vin yon Eta ki bay Anplwa An Premye a 
Priyorite. Mèsi ak Ofisye Anchèf pou Andikap la, Kim Hill-Ridley, ak ekip li a paske yo te 
kolabore nan Senpozyòm DREAM anyèl la, pou kreye opòtinite pou lidè biznis yo jwenn 
pwochen gran anbochaj yo!"  
  
Doktè Ann Sullivan, ki se Komisè Biwo Sante Mantal nan Eta Nouyòk, te deklare, 
"Mendèv Eta Nouyòk la pi solid lè li gen ladan l moun tout orijin, eksperyans ak 
pèspektiv. Nou konnen travay se youn nan nesesite fondamantal pou asire moun k ap 
viv ak andikap yo kapab vin endepandan epi pwospere nan kominote yo. Katriyèm 
Senpozyòm Anyèl DREAM lan bay yon espas dedye pou pale sou travay kòm 
rekiperasyon, eksplore resous inovan, epi edike moun sou benefis enpòtan Travay 
Entegre Konpetitif pou moun ki andikape yo."  

Komisè Depatman Travay Eta Nouyòk la, Roberta Reardon, te deklare, "Depatman 
Travay Eta Nouyòk la fyè pou l yon lòt fwa ankò asosye avèk Biwo Ofisye Anchèf pou 
Moun Andikape a pou òganize fwa travay nan kad Senpozyòn DREAM lan. Nou angaje 
nou pou nou ede moun ki andikape yo lè nou konekte yo ak opòtinite fòmasyon, 
edikasyon ak karyè ki aksesib. Lè gen chemen ekitab pou tout Nouyòkè yo antre nan 
mache travay la nan fason ki pi bon pou yo, ekonomi nou an ap pwospere epi nou tout 
ap benefisye."  
  
Komisè Depatman Sèvis Sivil Eta Nouyòk la ak Prezidan Komisyon Sèvis Sivil 
(Civil Service Comission) la, Timothy Hogues, te deklare, "Nou fyè dèske nou 
asosye avèk Biwo Ofisye Anchèf pou Moun Andikape a sou nouvo kanpay maketing sa 
a pou ankouraje vrè djòb pou Nouyòkè ki andikape nan gouvènman eta a. Rezidans 
Empire State yo benefisye konpetans ak talan tout moun k ap travay kòm fonksyonè 
piblik, epi nou vle ankouraje moun ki andikape yo pou yo aplike, fè yon diferans, epi 
retwouve yo nan yon karyè rekonpanse kòm fonksyonè piblik."  
  
Direktè Egzekitif Konsèy Eta Nouyòk sou Andikap Devlopmantal, Kristin Proud, te 
deklare, "Konsèy sou Andikap Devlopmantal yo kontan anpil pou l patisipe nan 
Senpozyòm DREAM 2025 la pou mete aksan sou enpòtans travay an kolaborasyon 
atravè inisyativ Gouvènè a ki rele Anplwa an Premye pou kreye opòtinite enpòtan pou 
moun ki gen andikap devlopmantal yo prepare pou, chèche, jwenn epi kenbe yon 
travay. Travay pa sèlman ede bay endepandans finansyè ak byennèt, li ankouraje plis 
enklizyon ak patisipasyon nan kominote a. Travay se yon sous otonomi!"  
  
Komisè Depatman Veyikil ak Motè Eta Nouyòk la, Mark Schroeder, te deklare, 
"Chak Nouyòkè merite opòtinite pou yo gen yon travay epi pou pran swen tèt yo. DMV 
Eta Nouyòk la fyè pou l fè sa rive grasa efò nou fè anba Dekrè Egzekitif 31 an pou bay 
anplwaye nou yo ak kliyan nou sèvi chak jou yo yon anviwònman divès, ekitab, enklizif, 
epi aksesib. Senpozyòm sa a se yon bèl egzanp sou travay di Nouyòk fè pou asire tout 
moun gen opòtinite egal pou jwenn travay, epi yon rapèl sou travay ki rete pou fèt la. 
Nou ap tann ak enpasyans yon lòt Senpozyòm DREAM ki reyisi epi rankontre moun ki 
ka reprezante avni DMV ak mendèv eta a."  
  
Komisè Divizyon Dwa Moun Eta Nouyòk la, Denise M. Miranda, Esq., te deklare, 
"Tout moun merite dwa pou jwenn yon travay ki diy epi pou yo trete yo avèk respè nan 
espas travay la. Nan kad Lwa sou Dwa Moun nan Eta Nouyòk, li ilegal pou anplwayè yo 
fè diskriminasyon kont kandida oswa anplwaye poutèt andikap yo—epi nan Divizyon 
Dwa Zimen an, nou angaje nou pou nou rann moun ki vyole lwa yo responsab. Divizyon 
an fyè pou l patwone Senpozyòm DREAM ane sa a epi li rekonesan anvè Gouvènè 
Hochul ak Biwo Ofisye Anchèf pou Andikap la pou angajman yo nan fè pwomosyon 
dwa tout Nouyòkè yo."  
  
Komisè Biwo Sèvis Timoun ak Fanmi Eta Nouyòk Doktè DaMia Harris-Madden, te 
deklare, "OCFS fyè dèske li se yon patnè patwone ansanm ak ajans eta parèy nou yo 
nan Senpozyòm anyèl sou Mwa Sansibilizasyon sou Dwa Moun ak sou Moun Andikape 
yo ak Mwa Sansibilizasyon sou Travay (DREAM) la. Nou angaje nou pou nou ankouraje 



pratik ak opòtinite mendèv ekitab pou moun ki gen diferan kapasite epi mete aksan sou 
reyalizasyon yo. Bati yon mendèv divès ak anplwaye ki gen yon pakèt konpetans ak 
talan fè nou tout vin pi fò pandan n ap fè efò pou amelyore byennèt timoun yo, fanmi yo 
ak kominote yo atravè eta a."  
  
Komisè Adjwen Komisyon Eta Nouyòk pou Moun Avèg yo, Julie Hovey, te 
deklare, "Komisyon pou Avèg la santi li onore pou l patisipe nan evènman DREAM 
Nouyòk la, pou rekonèt enpòtans dwa moun andikape yo. Pou nou bati yon sosyete ki 
vrèman ekitab, nou dwe kontinye fè tout sa nou kapab pou nou elve epi bay moun ki 
andikape yo pouvwa pou yo ka rive jwenn plis endepandans. Komisyon an angaje l pou 
amelyore aksè ak anplwa epi maksimize endepandans moun avèg yo lè li bay sèvis 
reyabilitasyon pwofesyonèl ak lòt sèvis dirèk pou ede moun devlope objektif 
pwofesyonèl yo."  
  
Komisè Biwo Sèvis Jeneral Eta Nouyòk la, Jeanette Moy, te deklare, "Senpozyòm 
DREAM Eta Nouyòk la ofri yon opòtinite san parèy pou afime dwa Nouyòkè ki andikape 
yo pou yo gen yon travay ki diy e ki peye. Anba lidèchip Gouvènè Hochul, ajans Eta 
Nouyòk yo se anplwayè modèl, kote moun ki andikape yo gen yon kondisyon egal sou 
mache travay la. OGS fyè pou l akeyi tout moun nan Empire State Plaza kòm yon ko-
sponnsò evènman sa a epi kontinye defann aksè ekitab ak sèvis gouvènman yo pou 
tout moun."  
  
Michael Volforte, Direktè Biwo Relasyon Anplwaye Eta Nouyòk la, te deklare, 
"Biwo Relasyon Anplwaye yo kontinye sipòte yon espas travay enklizif ak aksesib pou 
tout anplwaye Eta Nouyòk yo, sitou moun ki andikape yo, atravè negosyasyon kolektif, 
fòmasyon ak envestigasyon gwoup pwoteje. OER fyè pou sipòte travay Biwo Ofisye 
Anchèf pou Moun Andikape a nan reyalize evènman tankou Senpozyòm DREAM nan 
pou kraze baryè yo, ogmante opòtinite pou moun ki andikape yo epi tout anplwaye yo 
gen opòtinite pou reyisi nan wòl yo kòm anplwaye Eta."  
  
Komisè Edikasyon Eta Nouyòk la, Betty A. Rosa, te deklare, "Ekite ak opòtinite pa 
sèlman senp ideyal—nou fè yo reyèl atravè pouvwa transfòmasyon edikasyon an. 
Senpozyòm DREAM lan se yon egzanp pwisan sou kijan aprantisaj ak preparasyon pou 
mendèv la dwe anbrase tout divèsite Nouyòkè yo. Lè DREAM reyini anplwayè, edikatè, 
defansè ak elèv yo, li afime ke chak moun, menm moun ki andikape yo, posede talan 
inik ak yon potansyèl san limit. Depatman Edikasyon Eta a fyè pou l defann efò ki ouvri 
pòt, demonte baryè, epi kreye chemen kote chak elèv gen mwayen pou yo reyisi—pa 
sèlman nan lekòl ak nan travay, men tou nan bay fasone avni kominote nou yo ak eta 
nou an."  
  
Prezidan Komisyon Konpansasyon Travayè Eta Nouyòk la, Freida D. Foster, te 
deklare, "Komisyon Konpansasyon Travayè Eta Nouyòk la jwe yon wòl enpòtan nan 
sipòte travayè blese ak andikape yo, pa sèlman nan rekiperasyon yo, men tou nan 
kapasite yo pou retounen nan travay. Senpozyòm DREAM lan mete aksan sou lefèt ke 
tout travayè, kèlkeswa kapasite yo, merite aksè a opòtinite travay ki gen sans."  
  



Senatè Eta Patricia Fahy te deklare, "Pou asire tout Nouyòkè yo gen aksè a travay 
konpetitif, swen sante kalite siperyè ak salè ki bon pou viv, ak opòtinite ekitab pou 
mennen yon lavi ki an sante ak vibran, li pa janm te pi esansyèl pase sa. Pandan n ap 
selebre lansman 4è Senpozyòm Anyèl sou Mwa Sansibilizasyon sou Dwa Moun 
Andikape yo ak sou Travay (DREAM) la, mwen remèsye Gouvènè Hochul, kòlèg 
lejislatif mwen yo, ak kòlèg nou yo atravè eta nou an pou patenarya nou nan retire 
baryè yo ak pwomosyon opòtinite pou travay ak mobilite asandan pou Nouyòkè ki 
andikape yo. Pandan gouvènman federal la kontinye koupe finansman enpòtan yo epi 
vize manm ki pi vilnerab nan kominote nou yo, nou dwe double angajman nou pou nou 
dirije avèk ekite, enklizyon, ak aksesibilite pou yon Nouyòk ki travay pou nou tout."  
  
Manm Asanble Angelo Santabarbara te deklare, "Antanke papa yon pitit gason ki 
gen otis, mwen te wè dirèkteman potansyèl ki debloke lè moun ki andikape yo jwenn 
opòtinite reyèl. Senpozyòm DREAM lan se pa sèlman yon evènman — se yon rapèl ke 
chak moun merite opòtinite pou kontribye konpetans yo, jwenn yon objektif, epi fè pati 
avni Nouyòk. Lè nou ouvri pòt pou enklizyon, nou ouvri pòt pou tout moun."  
  
Direktè Pwogram Asosye Vilgarizayon Prensipal, Espas Travay Enklizif, Enstiti K. 
Lisa Yang & Hock E. Tan sou Anplwa ak Andikap, Inivèsite Cornell la, te deklare, 
"YTI kontan pou l asosye avèk OCDO a pou sipòte Senpozyòm DREAM lan ankò ane 
sa a epi pou l patisipe nan Selebrasyon Mwa Sansibilizasyon sou Dwa Moun Andikape 
ak sou Travay la nan Eta Nouyòk. Chak Nouyòkè ta dwe gen yon travay yo ka briye 
ladan l. Objektif Senpozyòm nan alinye pafètman ak misyon YTI a, ansanm ak objektif 
Cornell kòm yon inivèsite ki resevwa sibvansyon tè — fè pwomosyon pou règleman ak 
pratik pou amelyore opòtinite travay ak ekonomik pou moun ki andikape yo nan 
Nouyòk."  

